
提    要

年羹堯為康熙雍正兩朝之名臣，隸雍親王即後世之清世宗漢軍鑲黃旗，其妹為清世宗之寵

妃，年羹堯繼妻亦為宗室之女，年羹堯生於康熙十八年，康熙三十九年中進士，康熙四十八年

三十歲出為主政一方之四川巡撫，此後長期主政四川。康熙晚年清聖祖第十四子允禵統軍統一

西藏，年羹堯時為四川總督，備軍備餉甚得清聖祖之褒獎，康熙六十年任職川陜總督，總管皇

十四子撫遠大將軍允禵軍需後勤以備統一準噶爾蒙古之戰爭，因清聖祖之駕崩而中止。清世宗

繼位之初任用其協助宗室延信控制西北允禵之大軍，繼之代延信為撫遠大將軍，平定青海羅卜

藏丹津之亂。年羹堯文為進士，武為大將軍，有文武之材，然此人亦非忠主廉潔恭謹之善類，

攬權施勢，培植私人，打擊異己，侵蝕錢糧，勒索賄賂，冒濫軍功，濫殺無辜，縱兵害民，把

持鹽運肥己不一而足。康熙晚年諸皇子爭嫡，年羹堯首鼠兩端，隸雍親王之漢軍鑲黃旗與雍親

王有郎舅之戚卻暗中交通雍親王之政敵胤祉（允祉）、胤禎（允禵）、胤禟（允禟），此為清世

宗所忌，清世宗繼位之初尚任用其協助延信控制允禵之軍，繼之平羅卜藏丹津之叛，亂平，即

鼓動群臣曝其罪而勒令自盡。年羹堯膺巨功而遽罹殺生之禍，歷為歷史學家爭論之題，史料為

史家立論之據，自民國年間故宮博物院始行刊印其之奏摺於《掌故叢編》《文獻叢刊》，至西元

一九八九年一九九八年中國第一歷史檔案館刊行、翻譯《雍正朝漢文硃批奏摺彙編》《雍正朝滿

文硃批奏摺全譯》，中有臺北故宮博物院刊行之《年羹堯奏摺專輯》《宮中檔雍正朝奏摺》以及

大陸地區季永海等人編譯之《年羹堯滿漢奏摺譯編》，年羹堯及年羹堯案之史料陸續刊行，輯者

將散見諸書之史料彙輯一書，於翻譯異寫之滿蒙藏人士稍加註解，以為歷史研究者取資。

